ՀԻՄՆԱՎՈՐՈՒՄ

«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ 2016-2021 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ ջրային օրենսգրքի 17-րդ հոդվածի առաջին պարբերությամբ սահմանված է, որ ՀՀ կառավարությունը հաստատում է ջրային ռեսուրսների կառավարման և պահպանության մարմնի մշակած ջրավազանային կառավարման պլանները, իսկ  «Հայաստան Հանրապետության ջրի ազգային ծրագրի մասին» Հայաստան Հանրապետության օրենքում փոփոխություններ կատարելու մասին» ՀՀ օրենքի 3-րդ հոդվածի 2-րդ մասով սահմանված է, որ ՀՀ կառավարությունը Արարատյան դաշտի ջրավազանային կառավարման պլանը հաստատում է մինչև 01.04.2016 թվականը: Հայաստանի Հանրապետության կառավարության «Արարատյան ջրավազանային տարածքի 2016-2021 թվականների կառավարման պլանը հաստատելու մասին» ՀՀ կառավարության որոշման ընդունման նպատակը ՀՀ ջրային օրենսգրքի և «Հայաստանի Հանրապետության ջրի ազգային ծրագրի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նշված հոդվածներով  սահմանված պահանջի կատարումն է:


Արարատյան ջրավազանային կառավարման տարածքը, hամաձայն ՀՀ կառավարության 2004 թվականի 9 դեկտեմբերի N 1749-Ն որոշման զբաղեց​նելով մոտ 3896 կմ2 մակերես, ներառում է Ազատ, Վեդի, Արփա գետերը այդ թվում` Սևանա լճի ջրհավաք ավազանի մաս կազմող Կեչուտի ջրամբարը, Արփա գետի ջրհավաք ավազանը մինչև Կեչուտի ջրամբարը` իրենց ջրհավաքներով, որոնք տեղաբաշխված են Հայաստանի Հանրապետության հետևյալ վարչական տարածքներում ՀՀ Արարատի մարզի Արարատի տարածաշրջանը` ամբողջությամբ, Արտաշատի տարածաշրջանի մի մասը, ՀՀ Վայոց ձորի մարզը` Եղեգնաձորի և Վայքի տարածաշրջաններով, ՀՀ Կոտայքի մարզի Աբովյանի տարածաշրջանի Գեղարդ, Գողթ և Գառնի բնակավայրերի վարչական տարածքները:


ՀՀ կառավարության որոշման սույն նախագծով հաշվարկվել են Արարատյան ջրավազանային կառավարման տարածքի օգտագործելի ջրային ռեսուրսները, ռազմավարական և ազգային ջրային պաշարը: 2016-2021թթ. ժամանակահատվածի համար կատարվել է Արարատյան ջրավազանային կառավարման տարածքի ջրառաջարկի և ջրապահանջարկի վերլուծություն` տնտեսության զարգացման բազիսային (ելակետային) և լավատեսական սցենարներով: 

Որոշման նախագծով առաջարկվել են Արարատյան ջրավազանային տարածքում ջրային ռեսուրսների արդյունավետ կառավարմանն ուղղված առաջնահերթ` 2016-2018թթ.,  իրավական բնույթ կրող միջոցառումներ:

2.Առաջարկվող կարգավորման բնույթը
«Արարատյան ջրավազանային տարածքի 2016-2021 թվականների կառավարման պլանը հաստատելու մասին» ՀՀ կառավարության որոշման ընդունմամբ կհստակեցվեն Արարատյան դաշտի  ջրօգտագործուղների ներառյալ՝ համայնքների, էներգետիկայի, արդյունաբերության, գյուղատնտեսության և շրջակա միջավայրի փոխկապակցված հարաբերությունները: Սույն ՀՀ կառավարության որոշման ընդունումը հնարավորություն կտա Արարատյան ջրավազանային կառավարման տարածքում հավասարակշռել ջրային ռեսուրսների առաջարկը և պահանջարկը, բացահայտել ջրավազանում արտակարգ իրավիճակների  հնարավոր ռիսկերը, դրանց կանխարգելման և նվազեցման միջոցառումները:

3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Արարատյան ջրավազանային տարածքի 2016-2021 թվականների կառավարման պլանը հաստատելու մասին» ՀՀ կառավարության որոշման նախագիծը մշակվել է  ՀՀ բնապահպանության նախարարության աշխատակազմի  կողմից:  

Նախագիծը նաև ներկայացվել է ՀՀ բնապահպանության նախարարության «Շրջակա միջավայրի վրա ազդեցության փորձաքննական կենտրոն» ՊՈԱԿ-ին շրջակա միջավայրի վրա ազդեցության ռազմավարական գնահատման: Նախագծի վերաբերյալ տրվել է դրական եզրակացություն:  


Միաժամանակ հայտնում եմ, որ նախագիծը լրամշակվել է հիմք ընդունելով Մշտապես գործող տարածքային զարգացման և բնապահպանական նախարարական կոմիտեի 18.02.16թ. նիստի (արձանագրություն` N02/24.13/[351923]-16) ընթացքում կատարված առաջարկությունները և դիտողությունները:

4. Ակնկալվող արդյունքը
«Արարատյան ջրավազանային տարածքի 2016-2021 թվականների կառավարման պլանը հաստատելու մասին» ՀՀ կառավարության որոշման ընդունմամբ կհավասարակշռվեն ջրօգտագործուղների ներառյալ՝ համայնքների, էներգետիկայի, արդյունաբերության, գյուղատնտեսության և շրջակա միջավայրի փոխկապակցված հարաբերությունները, կհստակեցվի այդ տարածքի ջրային օրենսդրությամբ նախատեսված  պահանջների կատարմանն ուղղված գործընթացները, որի արդյունքում  կկրճատվի ավելորդ վարչարարությունը: Այն նպատակ ունի նաև աջակցելու ջրային ռե​սուրս​ների կա​ռա​վարման համար պատասխանա​տու մարմիններին ջրային ռեսուրսների ոլորտում որոշումների կայացմանը:
ՏԵՂԵԿԱՆՔ 1
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ 2016-2021 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Արարատյան ջրավազանային տարածքի 2016-2021 թվականների կառավարման պլանը  հաստատելու մասին» ՀՀ կառավարության որոշման նախագծի  ընդունելու կապակցությամբ անհրաժեշտ է ընդունել ՀՀ կառավարության «Արարատյան ջրավազանային տարածքի կառավարման 2016-2021 թվականների միջոցառումների ծրագրին հավանություն տալու մասին» արձանագրային որոշումը:
ՏԵՂԵԿԱՆՔ 2
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱՔԾԻ  2016-2021 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ՀԱՍՏԱՏԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ
(մլն. դրամ)

	Ցուցանիշներ 
	ընթացիկ 2016տարի 
	Հաջորդող 3 տարիները 

	
	
	2017
	2018
	2019

	
	Ըստ 2016թ. պետական բյուջեի
	փոփոխությունը 2016թ. պետական բյուջեի համեմատ
	Փոփոխությունն ընթացիկ տարվա համեմատ (2016) 
	Փոփոխությունն ընթացիկ տարվա համեմատ (2016) 
	Փոփոխությունն ընթացիկ տարվա համեմատ (2016) 

	1
	2
	3
	4
	5
	6

	1.Եկամուտներ
	0
	0
	0
	0
	0

	1.1. պետական բյուջեի եկամուտներ
	
	
	
	
	

	1.2. ՏԻՄ եկամուտներ
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե
	0
	0
	0
	0
	0

	3.3. ՏԻՄ բյուջե
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։
	«Արարատյան ջրավազանային տարածքի 2016-2021 թվականների կառավարման պլանը հաստատելու մասին» ՀՀ կառավարության որոշման նախագծի  ընդունումը ՀՀ պետական բյուջեի ծախսերի մասում  չի առաջացնի փոփոխություններ: 

	4.1. Եկամուտների գնահատում
	

	4.2. Ծախսերի գնահատում
	

	5.  Այլ տեղեկություններ (եթե այդպիսիք առկա են)
	


ՏԵՂԵԿԱՆՔ 3
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ 2016-2021 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ  ՀԱՍՏԱՏԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԻ ԵՎ ԱՆՁԱՆՑ ՎԵՐԱԲԵՐՅԱԼ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ՄԱՍԻՆ
Ներգրավված ինստիտուտները և անձինք
Նախագծի մշակման ընթացքում Ջրային ռեսուրսների օգտագործման ոլորտներում որոշումների կայացմանը հասարակության և շահագրգիռ գերատեսչությունների ներգրավման համար ըստ գետավազանների ստեղծվել են երեք դաշտային աշխատանքային խմբեր: Հասարակական քննարկումների և դաշտային հետազոտությունների ընթացքում ներգրավել են Արարատյան ջրավազանային կառավարման տարածքի` Ազատի, Վեդիի և Արփայի գետավազանների 170-ից ավելի մասնակիցներ, ներառյալ համայնքների, խոշոր ջրօգտագործողների,տեղական ինքնակառավարման մարմինների ներկայացուցիչներ և որոշում կայացնողներ:

Հասարակությանը նախագծի վերաբերյալ իրազեկումը
Նախագիծը տեղադրվել է ՀՀ բնապահպանության նախարարության պաշտոնական www.mnp.am կայքում:

Նախագիծը մշակվել է ազգային և տեղական շահագրգիռ կողմերի հետ սերտ համագործակցությամբ և վերջիններիս ակտիվ մասնակցությամբ: Անցկացվել են քննարկումներ ջրային ռեսուրսների օգտագործման ոլորտներում որոշումներ կայացնող հասարակության և շահագրգիռ գերատեսչությունների հետ, և մի շարք աշխատանքային հանդիպումներ: 
Հանրային քննարկումների մասնակիցները
Հանրային քննարկումների ընթացքում ներգրավվել են շահագրգիռ մարմինները` ներառյալ համայնքների ղեկավարները, խոշոր ջրօգտագործողները, տեղական ինքնակառավարման մարմինների ներկայացուցիչները և հասարակական կազմակերպությունները: 

Նախագծի վերաբերյալ ՀՀ բնապահպանության նախարարի մոտ 02.11.15թ. տեղի է ունեցել հանրային քննարկում: 

